
ᓱᒃᑲᐃᓈᕐᑐᒥᒃ ᖃᐅᔨᑎᑦᓯᒍᑏᑦ ᐃᓂᓪᓚᑎᕆᓂᕐᒧᑦ 
ᑖᑦᓱᒥᖓ ᓄᓇᓕᐅᑉ ᐱᓂᐊᕐᓂᖃᕐᑎᓯᓂᖓᓂᒃ

ᐃᒐᒍᑦᔨᓂᖅ ᓯᓚᕐᖃᑎᒋᔭᕐᒧᑦ!
ᑐᕌᒐᕆᔭᐅᔪᑦ 

ᑲᑦᓱᙰᓵᕆᓂᖅ ᓄᓇᓕᒻᒥᑦ ᐊᑕᐅᓯᐅᖃᑎᒌᓐᓂᒥᒃ ᐊᒻᒪᓗ ᐃᓘᓐᓀᓄᑦ ᑲᒪᑦᓯᐊᓂᕐᒧᑦ. 

ᐊᑐᐃᓐᓇᕈᐃᒍᑦᔨᓂᖅ ᐊᓂᕐᕋᒥ ᓂᕿᓕᐊᕕᓂᕐᓂᒃ ᐃᓄᒻᒪᕆᓐᓄᑦ ᐃᓄᓐᓄᓗ 
ᐃᓄᑐᐊᖑᕙᓪᓗᓲᓄᑦ ᐅᕝᕙᓗᓘᓐᓃᑦ ᐊᑦᑕᓇᕿᔪᒦᑦᑐᓄᑦ ᓄᓇᓕᒋᔭᕐᓃᕕᑦ.

ᐊᓪᓗᒋᐊᕈᑎ 1: ᐋᕐᕿᓱᐃᓗᑎᑦ ᐊᒥᓲᖕᖏᑐᓂᒃ 
ᐱᓇᓱᐊᖃᑎᒌᑦᓴᓂᒃ ᐸᕐᓇᓂᕐᒧᓗ ᑲᑎᒪᓂᖃᕐᑎᓯᓗᑎᑦ 
ᑲᑎᑦᑎᓯᓗᑎᑦ 2–3 ᐃᓄᓐᓂᒃ (ᐆᑦᑑᑎᒋᓗᒋᑦ, 
ᖃᓄᐃᖕᖏᓯᐊᕐᓂᓕᕆᓂᕐᒥᒃ ᐱᓇᓱᑦᑏᑦ, ᑐᓵᔨᓂᒃ, ᐃᓄᓕᕆᔨᓂᒃ, 
ᐃᓚᒌᑦ ᐊᓂᕐᕋᖓᑕ ᐱᓇᓱᑦᑎᖏᓐᓂᒃ, ᐃᓄᒻᒪᕆᓐᓂᒃ 
ᑐᑭᒧᐊᑦᑎᓯᔨᓂᒃ) ᐅᖃᓕᒪᖃᑎᒋᓗᒋᑦ ᑲᒪᒋᔭᐅᔭᕆᐊᓕᓐᓂᒃ 
ᑎᓕᐅᕐᓗᒋᓪᓗ ᖃᓄᐃᓘᕐᑎᐅᓂᕆᓚᖓᔭᖏᓐᓂᒃ. 
ᐸᕐᓇᕈᑏᑦ ᐅᑯᐊᖑᓗᐊᖕᖑᐊᑎᓪᓗᒋᑦ: 
• ᐊᓪᓚᓯᒪᔪᑦ ᐃᓪᓗᖁᑎᒋᔭᐅᔪᓂᒃ: ᓇᓗᓀᔭᕐᓗᒋᑦ ᐊᓂᕐᕋᕆᔭᐅᔪᑦ 

ᐃᒐᒍᑦᔭᐅᔭᕆᐊᓖᑦ. ᖃᐅᔨᒋᐊᕐᕕᒋᓗᒋᑦ ᐃᓄᒻᒪᕇᑦ 
ᑐᑭᒧᐊᑦᑎᓯᔨᖓ ᐃᓄᓕᕆᔩᓪᓗ ᓱᓇᒥᑦᑎᓂᐊᕋᕕᒃᑭᑦ 
ᐊᓪᓚᓯᒪᔪᓕᐊᑎᑦ. 

• ᐱᓇᓱᐊᕐᑐᓴᕐᓯᐅᓂᖅ: ᖃᐅᔨᒪᔭᐅᑎᒋᐊᕐᓗᒍ ᐱᓇᓱᐊᕈᑎᐅᔪᖅ 
ᓄᓇᓕᑦᓯ ᑐᓴᐅᑎᖓᒍᑦ ᐱᓇᓱᐊᕐᑐᓴᕐᓯᐅᓗᑎᑦ 
ᐊᑭᓕᕐᑐᑕᐅᒍᓐᓀᓗᑎᑦ ᐃᒐᔨᐅᒐᔭᕐᑐᓂᒃ. ᐃᒐᒍᓐᓇᒐᔭᕐᑐᑦ 
ᐊᓂᕐᕋᒥᓂᒃ ᓄᓇᓕᐅᓪᓘᓃᑦ ᐃᒐᓕᖓᓂᒃ ᐱᑕᖃᕐᐸᑦ. 

• ᐅᓪᓗᖓ ᐋᕐᕿᓗᒍ: ᑎᒃᑯᐊᓯᓗᑎᑦ ᐅᓪᓗᖁᑎᑦᓴᖓᓂᒃ 
ᐱᓇᓱᐊᕈᓯᕐᒥᓘᓐᓃᑦ ᓅᕕᒻᐱᕆᒥ ᓂᕿᓂᒃ ᐸᔪᕋᐃᕕᐅᕕᑦᓴᒥᒃ. 

• ᑮᓇᐅᔭᖃᕐᑎᓯᓂᖅ: ᖃᐅᔨᒋᐊᕐᕕᒋᓗᒋᑦ ᓄᓇᕕᒻᒥ 
ᐃᓗᓯᓕᕆᓂᕐᒧᑦ ᑲᑎᒪᔩᑦ ᐱᓇᓱᑦᑎᖓ ᑐᑦᓯᕋᐃᕕᒋᓗᒍ 
ᑮᓇᐅᔭᓂᒃ ᓂᕿᓯᒍᑎᑦᓴᐅᒐᔭᕐᑐᓂᒃ. ᐅᑎᕐᑎᓯᒍᓐᓇᑐᑦ 
ᑮᓇᐅᔭᕐᑐᕈᑎᕕᓂᑎᓐᓂᒃ. ᖃᐅᔨᒋᐊᕐᕕᒍᓐᓇᕋᔭᕐᒥᔭᑎᑦ 
ᑯᐊᐸᒃᑯᑦ ᓄᐊᑕᓐᑯᓪᓘᓂᑦ ᑐᓂᕐᖁᓯᐊᖁᓗᒋᑦ. 

• ᖃᐅᔨᔭᐅᑎᑦᓯᒋᐊᕐᓂᖅ: ᐊᑐᕐᓗᒋᑦ ᑲᒪᔨᒋᔭᐅᔪᑦ 
ᓇᑯᕐᓴᓂᖃᕐᓂᒧᑦ ᑕᕐᕿᖃᕐᑎᑕᐅᒍᑎᖓᑕ  ᐴᖃᑦᑕᖅ 
ᐊᐅᓪᓚᑎᑕᐅᓯᒪᔪᑦ ᐋᓐᓂᐊᕕᓐᓄᑦ. ᓄᐃᑎᕋᕐᓗᒋᑦ 
ᖃᐅᔨᔭᐅᒋᐊᕐᑎᓯᓂᕐᒧᑦ ᐊᑭᓐᓇᒥᐅᑌᑦ ᓄᓇᓕᑦᓯᓂ. 

ᐊᓪᓗᒋᐊᕈᑎ 2: ᐃᑲᔪᕐᓯᒋᐊᕈᑎᒃ 
ᐸᕐᓇᓯᒪᐅᑎᑎᑦ ᐊᐅᓚᑦᔭᒋᐊᕈᑎᒋᓗᒋᑦ: 
• ᐳᓚᕆᐊᕐᓗᑎᑦ ᑐᓴᐅᑎᒧᑦ ᖃᐅᔨᔭᐅᑎᒋᐊᕐᓗᒍ 

ᐱᓇᓱᑦᑎᓴᕐᓯᓂᕐᒧᓗ ᐊᑭᓕᕐᑐᑕᐅᒐᔭᖕᖏᑐᓂᒃ ᐃᒐᔨᓂᒃ. 
• ᖃᐅᔨᒋᐊᕐᕕᒋᓗᒋᑦ ᓄᓇᓕᒻᒥ ᑲᑐᑦᔨᖃᑎᐅᒍᓐᓇᑐᑦ (ᑯᐊᐸᒃᑯᑦ, 

ᓄᐊᑕᓐ, ᐃᓚᒌᑦ ᐊᓂᕐᕋᖓ, ᑲᕙᒫᐱᒃᑯᑦ, ᐊᓯᖏᓪᓗ.) 
• ᖃᐅᔨᑎᓗᒋᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

ᐱᓇᓱᐊᕈᑎᒋᔭᕐᓃᕕᑦ ᓱᕐᖁᐃᓗᒋᓗ ᑮᓇᐅᔭᑦᓴᖏᑦ.  
• ᓄᐊᓪᓗᒋᑦ ᐊᓪᓚᓯᒪᔪᒥᒃ ᐊᑭᓕᕐᑐᑕᐅᒍᓐᓀᓗᑎᑦ ᐃᒐᔨᑦᓴᐅᔪᑦ 

ᐊᐱᕆᓗᒋᓪᓗ ᓱᓇᓂ ᐸᕐᓇᓛᕐᒪᖔᑕ ᐊᑐᐃᓐᓇᕈᕐᑎᕆᓂᑦᓴᒧᑦ 
ᐃᑲᔪᕐᓯᐅᑎᐅᒐᔭᕐᑐᓂᒃ ᓂᕿᑦᓭᑦ ᐸᕐᓇᕈᑕᐅᓂᖏᓐᓄᑦ. 

• ᑭᖑᓪᓕᐹᕐᓯᐅᒍᑎᒋᓗᒋᑦ ᐊᓪᓚᓯᒪᔪᓕᐊᕕᓂᑎᑦ ᐊᓂᕐᕋᓂᒃ 
ᓂᕆᔭᑦᓴᑖᕐᑎᑕᐅᒐᔭᕐᑐᓂᒃ.

ᐊᓪᓗᒋᐊᕈᑎ 3: ᑐᖓᓕᐊ ᐸᕐᓇᓂᕐᒧᑦ ᑲᑎᒪᓂᖅ
ᑐᑭᒧᐊᒍᑎ:
• ᑲᑎᑦᑎᓗᒋᑦ ᐃᓕᒃᑯᑦ ᐊᑭᓕᕐᑐᑕᐅᒐᑎᑦ ᐃᒐᔩᑦ ᐊᓂᕐᕋᕆᔭᐅᔪᓄᑦ. 
• ᓴᓇᓗᑎᑦ ᓂᕿᓂᒃ ᓂᐅᕕᕆᐊᓕᓐᓂᒃ ᐊᓪᓚᓯᒪᔪᕐᒨᔭᕐᓗᒋᑦ 

ᐃᑲᔪᕐᓯᓂᐊᕐᑐᓂᒃ ᐃᒐᔨᓂᒃ. 
• ᑐᑭᑖᕐᓗᑎᑦ ᓇᓂ ᖃᖓᓗ ᐃᒐᔩᑦ ᐁᑦᓯᓂᐊᕐᒪᖔᑕ ᐃᒐᔭᑦᓭᑦ 

ᐃᓚᑦᓴᖏᓐᓂᒃ ᐱᓗᒋᓪᓗ ᐊᓂᕐᕋᐅᔪᑦ ᐅᐸᑦᑕᐅᓚᖓᔪᑦ 
(ᑐᑭᑖᕈᓐᓇᒥᔪᑦ ᐃᒻᒥᓂᒃ ᓇᓪᓕᐊᓄᑦ ᐁᒍᒪᓂᕐᒥᓂᒃ). 

• ᓱᕐᖁᐃᓗᒍ ᐱᓇᓱᐊᕐᓂᐅᑉ ᐅᓪᓗᖁᑎᑦᓴᖓ ᑎᓕᐅᕐᓗᒋᓗ 
ᖃᓄᐃᓘᕐᑎᐅᓚᖓᓂᖏᑦ ᐱᓇᓱᐊᖃᑎᒌᓚᖓᔪᑦ

ᐊᐱᕐᓲᑎᑦᓴᖃᕈᕕᑦ, ᖃᐅᔨᒋᐊᕐᕕᒋᓗᒍ:
hyungu.kang.rr17@ssss.gouv.qc.ca

ᐊᓪᓗᒋᐊᕈᑎ 4: ᓂᕿᓂᒃ ᑐᓂᐅᕐᙯᓂᖅ
• ᓂᐅᕕᕇᕈᕕᒃᑭᑦ ᓂᕆᔭᑦᓭᑦ (ᐳᐃᒍᕐᑌᓕᓪᓗᒋᑦ 

ᓂᐅᕕᕈᑎᕕᓂᕐᐱᑦ ᓯᑯᑦᓴᔮᐱᖏᑦ!), ᐁᑦᓯᖁᓗᒋᑦ 
ᐊᑭᓕᕐᑐᑕᐅᓚᖓᒐᑎᑦ ᐃᒐᔪᑦᓭᑦ ᐃᒐᔮᑦᓴᓂᒃ 
ᐃᑲᔪᕐᓯᐅᑎᒋᓚᖓᔭᖏᓐᓂᒃ ᓂᕿᓂᒃ 
ᐊᑐᐃᓐᓇᕈᕐᑎᕆᓂᖏᓐᓂᒃ. 

ᐊᓪᓗᒋᐊᕈᑎ 5: ᓂᕿᓂᒃ ᐸᔪᕋᕐᓂᖅ 
ᐊᑭᓕᕐᑐᑕᐅᓚᖓᒐᑎᑦ ᐃᒐᔪᑦᓭᑦ ᐱᕕᑦᓴᖃᓕᕐᖁᑦ ᐸᔪᕋᕐᓂᒥᒃ 
ᐊᓂᕐᕋᒥᒃ ᓂᕿᓕᐊᕕᓂᕐᒥᓂᒃ! 
• ᓄᓇᒃᑰᔫᒥᑦ ᐊᑐᐃᓐᓇᖃᕐᐸᑦ, ᐅᓯᒍᓐᓇᓂᕋᕐᓗᑎᑦ ᐃᑲᔪᕐᓯᓂᒃᑯᑦ 

ᐸᔪᕋᕐᓂᒥᒃ. 
• ᐊᓪᓚᖃᑦᑕᓗᒋᑦ ᐊᓂᕐᕋᕆᔭᐅᔪᑦ ᓂᕿᓂᒃ ᐸᔪᑦᑕᐅᓂᕕᓂᖏᑦ. 

ᐊᓪᓗᒋᐊᕈᑎ 6: ᐱᓇᓱᐊᕐᓂᖃᕇᕐᐸᑕ 
• ᓀᑦᑐᒥᒃ ᐅᖃᓕᒪᕕᒋᑫᓐᓇᓗᒋᑦ ᐱᓇᓱᐊᖃᑎᒌᑫᓐᓇᑐᑦ: ᓱᓀᑦ 

ᑲᔪᓯᑦᓯᐊᓂᕐᖃᑦ? ᓱᓀᑦ ᐱᐅᓯᒋᐊᕐᑕᐅᒍᓐᓇᖃᑦ? 
• ᑐᓂᓗᒋᑦ ᓂᐅᕕᕈᑎᕕᓃᑦ ᐱᔭᕇᕐᓗᒍᓗ ᓀᑦᑐᖅ 

ᐱᓇᓱᐊᕐᓂᕕᓂᐅᑉ ᑐᓴᕐᑎᓯᐅᑎᑦᓴᖅ ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᑲᑎᒪᔨᓄᑦ ᑲᒪᒋᔭᐅᓂᑦᓴᖏᓐᓄᑦ ᐅᑎᕐᑎᑕᐅᒍᑎᑦᓭᑦ 
ᓂᐅᕕᕈᑎᕕᓂᑎᓐᓄᑦ. 

• ᐊᓪᓚᓯᒪᔭᑎᑦ ᐊᑭᓕᕐᑐᑕᐅᓚᒐᑎᑦ ᐃᒐᔨᐅᓚᐅᕐᑐᑦ ᓄᓇᕕᒻᒥ 
ᐃᓗᓯᓕᕆᓂᕐᒧᑦ ᑲᑎᒪᔨᖏᓐᓄᑦ ᐃᓚᐅᑎᑕᐅᓂᐊᕐᒪᑕ ᓄᓇᓕᓕᒫᑦ 
ᐊᒧᒋᐊᕐᑎᑕᐅᓂᖃᓕᕐᐸᑕ. 

• ᐊᓕᐊᓱᒍᑎᖃᓯᓗᑎᑦ ᐱᓇᓱᐊᖃᑎᒌᓚᐅᕐᑐᑦ 
ᐊᔪᐃᓐᓇᓂᕆᓚᐅᕐᑕᖏᓐᓂᒃ ᑲᔪᓯᑦᓯᐊᓂᕆᓚᐅᕐᑕᖓᓂᓪᓗ 
ᐱᓂᐊᕐᓂᐅᓚᐅᕐᑑᑉ!


